
TRIBUNAL GHAL TALBIET ZGHAR
GUDIKATUR DR.
NADIA H. VELLA

Seduta tal-15 ta' Lulju, 2014
Talba Numru. 498/2012

Alfred Gatt

VS.

Donald Micallef

SENTENZA PRELIMINARI

[t-Tribunal

Preliminari

Ra I-Avviz tat-talba fl-ismijiet premessi, ipprezentat fid-19 ta’ Lulju 2012, li permezz
tieghu l-attur talab il-hlas minghand il-konvenut tas-somma ta’ elf, mija u hamsa u
sittin euro (€1165) li huma bilan¢ ta’ prezz ta’ xoghol u materjal ordnat minnu
minghand I-attur, liema xoghol tlesta u gie kkonsenjat lill-istess konvenut fApril 2011

u liema somma I-konvenut ma hallasx lill-attur minkejja illi gie debitament interpellat
sabiex jaghmel dan permezz ta’ ittra uffi¢jali ddatata 4 ta’ Novembru 2011 u
nnumerata 4145/11.

Ra r-Risposta tal-konvenut ipprezentata fl-10 ta’ Jannar 2013, fejn huwa qed
jeccepixxi :

llli preliminarjament u fl-ewwel lok, it-talba kif dedotta hija preskritta a
tenur tal-Artikolu 2148(A) tal-Kap 16 tal-ligijiet ta’ Malta.

llli fit-tieni lok u dejjem preliminarjament I-intimat mhuwiex il-legittimu
kontradittur u ma ghandu ebda relazzjoni guridika mal-attur.

llli subordinatament u minghajr pregudizzju ghall-premess, ebda bilan¢
ta’ ammont ta’ flus kif mitlub mill-attur mhu dovut stante ix-xoghol ma
sarx skont |-arti u s-sengha.

B’riserva ghal kull azzjoni spettanti lill-intimat.

Salv e¢cezzjonijiet ulterjuri.

Bl-ispejjez.

Ra d-dokumenti kollha esebiti;

Sema’ x-xhieda limitatament dwar |-ec¢¢ezzjonijiet preliminari sollevati mill-konvenut;

Ra l-verbal tal-21 ta’ Marzu 2014 fejn il-kawza diet differita ghas-seduta odjerna
sabiex tinghata s-sentenza.

Fatti

L-attur hadem zewg turgien maghrufa bhala spiral staircases, bil-hadid, liema zewg
turgien ikkonsenjahom u installahom wiehed fir-residenza tal-konvenut u I-iehor fir-
residenza ta’ ibnu Steve Micallef. lI-konsenja tat-turgien saret f'April 2011

llli I-konvenut ma hallasx I-ammont intier miftiehem bhala |-prezz ta’ dan ix-xoghol.

Ghaldagstant I-attur interpellah sabiex ihallas il-bilan¢ ta’ elf mija u hamsa u sittin
Ewro (€1,165) permezz ta’ ittra uffic¢jali mibghuta ai termini tal-Artikolu 166A tal-
Kapitlu 12 tal-Ligijiet ta’ Malta, datata 4 ta’ Novembru 2011 u numerata 4145/11. Mill-
atti processwali, jirrzulta li din l-ittra uffic¢jali ma gietx notifikata lill-konvenut.

Ghalhekk I-attur intavola din il-kawza sewwasew fid-19 ta’ Lulju 2012, fejn l-avviz
tas-smigh u l-avviz tat-talba relattivi gew notifikati lill-konvenut fis-6 ta’ Dicembru
2012.

llli I-konvenut qieghed jeccepixxi preliminarjament, inter alia, |-preskrizzjoni ta’
tmintax-il xahar ai termini tal-Artikolu 2148(a) tal-Kap. 16 tal-Ligijiet ta’ Malta illi
jistipula:

2148. L-azzjonijiet hawn taht imsemmija jaqghu bi preskrizzjoni bl-
eghluq ta’ tmintax-il xahar:

(@) l-azzjonijiet tal-hajjata, skrapar, mastrudaxxi, bennejja, bajjada,
haddieda, argentieri, arluggara u ta’ persuni ohra li jahdmu sengha jew
arti mekkanika, ghall-prezz tal-opri jew tax-xoghlijiet taghhom, jew tal-
materjal li jfornu;

Konsiderazzjonijiet

lli fl-ewwel lok it-Tribunal irid jikkonsidra jekk I-Artikolu preskrittiv sollevat mill-
konvenut u hawn fuq i¢¢itat huwiex applikappli ghall-kaz odjern. Jirrizulta mill-
ircevuta fiskali esebita fol. 45 tal-process illi I-attur jecerzita |-kummer¢ bl-isem
“Original Iron Works”. Jirrizulta wkoll mill-istess dokument, kif ukoll minn dokumenti
ohra pprezentati, illi I-prodott mahdum ghall-konvenut kien tal-materjal hadid u I-hlas
mitlub fdin il-kawza jirrapprezenta sewwasew il-prezz tal-galvanizzar tal-istess
turgien tal-hadid.

llli ghaldagstant m’hemmx dubju fil-fehma tat-Tribunal illi I-attur huwa haddied fit-
termini tal-Artikolu 2148(a) ¢citat, u langas hemm dubju li I-azzjoni odjerna taqga’ fl-
ambitu tal-istess artikolu stante |i ged jintalab “prezz tal-opri jew tax-xogholijiet
taghhom, jew tal-materjal fornut”.

Ghaldagstant it-Tribunal ghandu jghaddi biex jikkonsidra jekk skattax it-terminu
preskrittiv ta’ tmintax-il xahar. Huwa pacifiku bejn il-partijiet li I-konsenja tat-turgien
saret f'April 2011.

llli I-ewwel darba li I-konvenut gie notifikat bl-interpellazzjoni tal-attur kien fis-6 ta’
Dicembru 2012 u cioe wara t-trapass ta’ tmintax-il xahar. Illi I-ittra uffi¢¢jali mibughta,
ladarba ma gietx notifikata, ma servietx biex tinterrompi |-preskrizzjoni.

Inoltre |-Avviz tat-talba u I-Avviz tas-Smigh damu hames xhur biex gew notifikati lill-
konvenut u ghaldagstant it-terminu preskrittiv lahaq skada minghajr ma gie
debitament interrot. Dana ai termini tal-Artikolu 2130(1) tal-Kodiéi Civili illi jistipula “I-
preskrizzjoni ma tinkisirx jekk in-notifika tal-att ma ssirx qabel ma jaghlaq xahar li
ghandu jibda jghodd mill-ahhar jum taz-Zmien li hemm ghall-preskrizzjoni.” Fil-kaz
odjern, it-terminu preskrittiv skada fOttubru 2012, u feghluq ix-xahar, cioe sa
Novembru 2012 kien ghadu ma giex notifikat il-konvenut.

Ghaldagstant jirrizulta illi t-terminu preskrittiv ta’ tmintax-il xahar kien lahaq ghadda
minghajr ma gie interrott u ghalhekk I-e¢¢ezzjoni tal-preskrizzjoni kif sollevata mill-
konvenut ged tigi milqugha mit-Tribunal.

Decide

Ghar-ragunijiet suesposti, it-Tribunal gieghed jiddeciedi din il-kawza billi jilga' I-
eccezzjoni tal-preskrizzjoni sollevata mill-konvenut u cioe qieghed jiddikjara t-talba
attrici preskritta ai termini tal-Artikolu 2148(A) tal-Kapitlu 16 tal-Ligijiet ta’ Malta.

In vista ta’ dan, it-Tribunal gieghed jastjeni milli jiehu konjizzjoni ulterjuri tal-
eccezzjoni preliminari I-ohra sollevata mill-konvenut u jastjeni wkoll milli jzomm iktar

seduti ghas-smigh u decizjoni dwar il-mertu.

L-ispejjez ikunu a karigu tal-attur.

< Sentenza Finali >

